
Invasive Pneumococcal Disease- Inuktitut- August 26 2013 

ᐳᕙᒃᑯᑦ ᖁᐱᕐᕈᐊᕐᔪᖕᓄᑦ ᐋᓐᓂᐊᕐᓇᖅᑐᖅ (IPD) 
ᑭᓲᖕᒪᑦ ᐳᕙᒃᑯᑦ ᖁᐱᕐᕈᐊᕐᔪᖕᓄᑦ ᐋᓐᓂᐊᕐᓇᖅᑐᖅ ? 
IPD ᐋᓐᓂᐊᖅᑖᕈᑕᐅᓲᖅ ᖁᐱᕐᕈᐊᕐᔪᖕᓄᑦ. ᓇᓗᓇᐃᒃᑯᑕᖏᑦ IPD ᐋᓐᓂᐊᕐᓇᖅᑐᒧᑦ ᐱᓗᐊᖃᑦᑕᖏᑦᑐᑦ, ᑭᓯᐊᓂ ᐳᕙᒃᑯᑦ 
ᖁᐱᕐᕈᐊᕐᔪᖕᓄᑦ ᐋᓐᓂᐊᕐᓇᖅᑐᖅ ᐱᒻᒪᕆᐊᔪᓂᑦ ᐋᓐᓂᐊᓕᕈᑕᐅᔪᓐᓇᖅᑐᖅ; ᓂᒥᒃᑯᑦ ᓇᐅᒃᑯ ᐊᑦᑐᖅᑕᐅᓇᖅᑐᖅ: 

• ᐳᕙᒃᑯᑦ ᐳᓪᓕᕐᓂᖅ ᐳᕙᒃᑯᑦ ᓄᕙᓐᓂᕋᖅᑕᐅᔪᖅ; 
• ᐊᐅᒃᑯᑦ ᐋᓐᓂᐊᖃᕐᓂᖅ; ᐊᒻᒪ 
• ᐋᓐᓂᐊᖃᕐᓂᖅ ᖃᕋᓴᐅᑉ ᖄᐹᑯᓗᐊᒃᑯᑦ ᖃᐅᔨᒪᔭᐅᓪᓗᓂ ᖃᕋᓴᐅᑉ ᑲᕕᓯᐊ ᐃᒻᒪᒃᓯᒪᔪᖅ. 

ᑖᓐᓇ IPD ᒪᒥᓴᖅᑕᐅᙱᑉᐸᑦ ᐃᓅᓯᓕᒫᒧᑦ ᐊᔪᓕᕈᑕᐅᓕᕈᓐᓇᖅᑐᖅ ᐅᕝᕙᓘᓐᓃᑦ ᑐᖁᔾᔪᑕᐅᓗᓂ.  
 
ᖃᓄᖅ ᓯᐊᒻᒪᒃᐸᓪᓕᐊᓲᖑᒻᒪᑦ? 
ᐳᕙᒃᑯᑦ ᖁᐱᕐᕈᐊᕐᔪᖕᓄᑦ ᐋᓐᓂᐊᕐᓇᖅᑐᖅ ᓯᐊᒻᒪᒃᐸᓪᓕᐊᓲᖅ ᐋᓐᓂᐊᖃᖅᑐᖅ ᐃᓄᒃ ᑕᒋᐅᒃᓴᒃᐸᑦ ᖁᐃᖅᓱᖅᐸᓘᓐᓃᑦ. ᓱᕈᓰᑦ 
ᖁᐱᕐᕈᐊᕐᔪᖕᓂᑦ ᐱᓯᒪᑦᑎᔪᓐᓇᖅᑐᑦ ᓱᕐᓗᖏᓐᓂ ᐃᒡᒋᐊᖓᓂᓗ ᐊᐃᑦᑐᐃᔪᓐᓇᖅᖢᑎ ᖃᓂᒪᙱᒃᑲᓗᐊᖅᐸᑕ.  
 
ᑭᓇ ᐊᑦᑕᕐᓇᖅᑐᒦᑉᐸ? 
ᑭᓇᑐᐃᓐᓇᖅ IPD-ᑖᕈᓐᓇᖅᑐᖅ. ᐊᑦᑕᕐᓇᖅᑐᒦᓂᖅᓴᐅᔪᑦ ᐋᓐᓂᐊᖅᑖᓂᕐᒧᑦ ᐅᑯᐊᖑᔪᑦ: 
• 65ᓂᒃ ᐅᖓᑖᓄᓗ ᐅᑭᐅᖃᖅᑐᑦ. 
• ᓄᑕᕋᓛᑦ ᒪᕐᕉᖕᓂ ᐅᑭᐅᖃᙱᑦᑐᑦ. 
• ᐃᓄᐃᑦ ᐋᓐᓂᐊᕈᑎᓖᑦ ᓲᕐᓗ ᐆᒻᒪᑎᒃᑯᑦ, ᐳᕙᒃᑯᑦ, ᑎᖑᒃᑯᑦ ᐅᕝᕙᓘᓐᓃᑦ ᑕᖅᑐᕐᓗᒃᑯᑦ, ᐃᒥᖃᑦᑕᖅᑐᑦ, ᐊᐅᒃᑯᑦ ᓱᑲᖃᓗᐊᖅᑐᑦ, 

ᐊᓴᐱᓖᑦ ᐊᒻᒪ ᑕᐃᒃᑯᐊ ᐊᓐᓇᐅᒪᔾᔪᑎᖏᑦ ᓴᙲᓪᓕᓯᒪᔪᑦ ᐋᓐᓂᐊᖃᕐᓂᕐᒧᑦ ᒪᒥᓴᖅᑕᐅᓂᕐᒧᓪᓘᓐᓃᑦ.  
 
ᓇᓗᓇᐃᒃᑯᑕᖏᑦ ᑭᓲᒻᒪᑕ ᑖᔅᓱᒧᖓ ᐳᕙᒃᑯᑦ ᖁᐱᕐᕈᐊᕐᔪᖕᓄᑦ ᐋᓐᓂᐊᕐᓇᖅᑐᖅ? 
ᓇᓗᓇᐃᒃᑯᑕᐅᔪᑦ ᐱᔾᔪᑎᓖᑦ ᓇᐅᒃᑰᖓᖕᒪᖔᖅ ᐋᓐᓂᐊᖑᔪᖅ ᑎᒥᒥ. 
 
ᐳᕙᒃᑯᑦ ᓄᕗᓐᓂᖅ ᐋᓐᓂᐊᕈᑕᐅᖃᑦᑕᕐᓂᖅᐹᖑᔪᖅ. ᐋᓐᓂᐊᕈᑕᐅᔪᑦ ᐃᓚᖃᑐᐃᓐᓇᕆᐊᓕᒃ ᒪᑯᓂᖓ: 

o ᐆᑎᕐᓇᕐᓂᖅ,  
o ᐊᓂᖅᑎᕆᑦᑎᐊᕈᓐᓇᙱᓐᓂᖅ ᐅᕝᕙᓘᓐᓃᑦ ᓱᒃᑲᓕᔪᒥᑦ ᐊᓂᖅᑎᕆᓂᖅ,  
o ᖁᐃᖅᓱᕐᓂᖅ 
o ᖃᑎᒐᒃᑯᑦ ᐋᓐᓂᐊᕐᓂᖅ.  

 
ᖃᕆᓴᐅᑉ ᑲᕕᓯᐊ ᐃᒻᒪᒃᓯᒪᔪᖅ ᐋᓐᓂᐊᕈᑕᐅᓲᑦ ᐃᓚᖃᖅᑐᑦ ᒪᑯᓂᖓ: 

o ᐆᑎᕐᓇᕐᓂᖅ,  
o ᖁᖓᓯᒃᑯᑦ ᓱᑲᓯᒪᓂᖅ,  
o ᓂᐊᖁᙳᓂᖅ 
o ᐋᓐᓂᐊᖃᑦᑕᕐᓂᖅ ᖃᐅᒪᓗᐊᖅᑐᓄᑦ ᖃᐅᒻᒪᖅᑯᑎᓄᑦ ᓵᖓᓪᓗᓂ.  

ᓄᑕᕋᓛᓂᑦ ᖃᕆᓴᐅᑉ ᑲᕕᓯᐊ ᐃᒻᒪᒃᓯᒪᔪᖅ ᓂᕆᑦᑎᐊᕈᒪᙱᓯᒪᓗᑎᑦ ᐊᒻᒪ ᐃᒥᑦᑎᐊᕈᒪᓯᒪᙱᓪᓗᑎᑦ, ᒥᕆᕿᓐᓂᖅ ᐊᒻᒪ 
ᐅᔾᔨᕈᓱᑦᑎᐊᙱᓐᓂᖅᓴᐅᓗᑎᑦ. 
 
ᖃᓄᖅ ᐱᔪᓐᓃᖅᑎᑕᐅᓲᖑᒻᒪᑦ?  
ᒪᒥᓴᐅᑏᑦ ᐊᑐᖅᑕᐅᔪᓐᓇᖅᑐᑦ ᐱᔪᓐᓃᑎᑦᑎᓂᕐᒥᑦ ᑖᔅᓱᒥᖓ IPD-ᒥᑦ ᑭᓯᐊᓂ ᐃᓛᓐᓂᒃᑯᑦ ᐊᑑᑎᖃᕈᓐᓇᙱᑦᑐᑦ. ᐋᓐᓂᐊᖅᑐᓕᕆᔩᑦ 
ᓇᓗᓇᐃᖅᓯᓂᐊᖅᑐᖅ ᓇᓕᐊ ᒪᒥᓴᐅᑎ ᐱᐅᓛᖑᒻᒪᖔ ᐋᓐᓂᐊᖑᔪᒧᑦ ᐊᒻᒪ ᐱᒻᒪᕆᐅᔪᖅ ᐄᔭᒐᑎᑦ ᓄᖑᑦᑎᐊᕐᓗᒋᑦ ᒪᒥᓴᖅᑕᐅᓂᕐᓂ.  
 
ᖃᓄᖅ ᐳᕙᒃᑯᑦ ᖁᐱᕐᕈᐊᕐᔪᖕᓄᑦ ᐋᓐᓂᐊᕐᓇᖅᑐᖅᑖᓂᕐᒥᑦ ᓴᐳᔾᔨᔪᓐᓇᖅᐱᑕ? 
ᐋᓐᓂᐊᖅᑖᖅᑕᐃᓕᒪᓂᕐᒥᑦ ᑖᔅᓱᒥᖓ IPD-ᒥᑦ: 
• ᑲᐱᔭᐅᓇᖅᑐᖅ ᐊᒥᓱᓄᑦ ᐳᕙᒃᑯᑦ ᐋᓐᓂᐊᓕᔾᔭᐃᒃᑯᑎᓂᑦ. ᑕᐃᒃᑯᐊ ᐊᑦᑕᕐᓇᖅᑐᒦᓂᖅᓴᐅᔪᑦ ᑖᔅᓱᒧᖓ IPDᒧᑦ (ᖁᓛᓃᑦᑐᑦ 

ᑕᑯᒋᐊᒃᑭᑦ) ᐅᖃᖃᑎᖃᕐᓗᑎᑦ ᐋᓐᓂᐊᖅᑐᓕᕆᔨᖓᓂ. 
• ᐊᓂᖅᓵᖅᑐᑦᑎᐊᕐᓂᕐᒧᑦ ᒪᓕᑦᑎᐊᖃᑦᑕᕐᓗᑎᑦ;  

o ᐊᒡᒐᑎ ᐅᐊᓴᑦᑎᐊᖃᑦᑕᒃᑭᑦ ᐅᐊᓴᐅᑎᒧᑦ 
o ᑲᒃᑭᐅᑎᒃᓴᒧᑦ ᐃᑯᓯᓐᓄᓪᓘᓐᓃᑦ ᖁᐃᖅᓱᕐᓗᑎᑦ ᑕᒋᐅᒃᓴᕐᓗᑎᑦ. 

• ᓯᒡᒐᓕᐊᑉ ᐳᔪᖓᓃᓗᐊᙱᓪᓗᑎᑦ. 
• ᒪᒥᓴᕐᓗᑎᑦ ᐊᑲᐅᙱᓕᐅᕈᑕᐅᔪᓐᓇᖅᑐᓄᑦ ᑖᔅᓱᒧᖓ ᐋᓐᓂᐊᖑᔪᒧᑦ. 


